
Naplata usluga parkiranja motornih vozila u Gradu Lukavcu 

  

 Naplata usluga parkiranja motornih vozila na javnim parkiralištima u Lukavcu počela je 
29.11.2021.godine.  

 Sukladno odluci Općinskog vjeća Lukavac o cijenama parkiranja na području općine Lukavac br:01-02-

3497121 za korištenje javnog parkirališta korisnik plaća novčanu naknadu,a visina naknade  ovisi od 
tarifne zone i dužine trajanja parkiranja.  

 Odlukom su definirane tri parkirne ili tarifne zone.  

 Usluge parkiranja putničkog motornog vozila u nultoj zoni iznosi 1 KM po satu, a dnevne i povlaštene 
karte u ovoj zoni nisu dozvoljene.Parkiranje i zadržavanje u nultoj zoni ne može biti duže od 3 sata.  

 Cijena parkiranja u prvoj tarifnoj zoni je 1 KM po satu i 5 KM za cio dan. 

 U drugoj tarifnoj zoni cijena parkiranja je 0,5 KM po satu i 3 KM za cio dan. 

 Cijena mjesečne karte u prvoj tarifnoj zoni iznosi 50 KM, a u drugoj tarifnoj zoni iznosi 30 KM.  
 Godišnja karta u prvoj tarifnoj zoni iznosi 400 KM, a u drugoj tarifnoj zoni 250 KM.  
 Također u prvoj i drugoj parkirnoj zoni su implementirane povlaštene karte tzv. Stanarske i radničke karte, 

te povlaštene karte za pravna lica .A cijene su definirane u pomenutoj odluci Općinskog vijeća Lukavac i 
to: cijena godišnje Stanarske karte iznosi 20 KM, cijena godišnje Radničke karte iznosi 50 KM i 

cijena povlaštene godišnje karte tzv. karte za Firme po cijeni od 50 KM. 

 Kupovina povlaštenih parking karti ne podrazumijeva rezervaciju parking mjesta.  
 U skladu sa odlukom Općinskog vijeća Lukavac moguća je rezervacija parking mjesta za fizičko i 

pravno lice po cijeni od 250 KM za jedan mjesec.  

 Način plaćanja usluga uličnog parkiranja su gradski kiosci, parking automati, a takođe parking karta se 
može kupiti i kod redara-inkasanata. 

 Pravilno popunjen kiosk tiket i druge parking karte su dokaz o uredno plaćenoj naknadi za parkiranje i 
korisnik javnog parkirališta je dužan iste istaknuti s unutrašnje strane prednjeg vjetrobranskog stakla 

vozila, na način da bude vidljiv serijski broj i drugi podaci naznačeni na kiosk tiketu ili parking karti.  
 Prodaja tzv. Povlaštenih karata vrši se u prostorijama JP PiK d.o.o. Lukavac u ulici Branilaca Bosne bb.  
 Rampa parking sistem na parkiralištu ispred TC Belamionix počeo je sa radom 15.06.2022.godine, a na 

ovom parkiralištu prva 2h (dva sata) parkiranja motornog vozila je besplatno, a svaki naredni sat proveden 
na parkiralištu se naplaćuje 0,50 KM, nakon 6 sati provedenih na parkiralištu automatski se uključuje 
dnevna parking karta koja iznosi 3 KM za II ZONU u kojoj se ovo parkiralište i nalazi. 

 U skladu sa članom 63. Odluke o komunalnom redu Općine Lukavac („Službeni glasnik Općine Lukavac“ 
broj 14/21) na javnim parkiralištima je zabranjeno zaustavljanje i parkiranje vozila bez valjane 

parking karte. 

 Članom 190. Prethodno pomenute odluke, tačkom 27. Za navedeni prekršaj za pravna lica je predviđena 
novčana kazna u iznosu od 1.000,00-7.000,00 KM, a za odgovorno lice u pravnom licu novčana kazna u 
iznosu od 500,00-2.000,00 KM, dok je članom 191.tačka 92. Pomenute odluke za fizička lica predviđena 
novčana kazna u iznosu od 300,00-500,00 KM. 

 Obzirom da u ostavljenom roku niste izvršili uplatu naknade za deblokadu vozila, na osnovu Zakona o 

prekršajima FBiH, a u vezi sa Odlukom o komunalnom redu, protiv Vas će, na osnovu prethodno 
utvrđenog činjeničnog stanja, biti pokrenut prekršajni postupak. 

 U budućnosti aktivnost preduzeća biti će prioritetno usmjerene na permanentno proširenje kapaciteta 

uličnih i tzv. Stambenih javnih parkirališta, njihovo uređenje, održavanje i zaštitu, a sve u funkciji 
poboljšanja bezbjednosti i organizacije saobraćaja u Gradu Lukavcu. 

 


